
Tere Dar Pe Jo Aa Gaya
Bin Maange Wo Paa Gaya…….

Mere Shyam Saunp Diya Hai, Apni Jeevan Ki Naiya Tujhe
Beech Bhawar Mein Phans Gayi Hoon, Tum Ubaaro Kanhaiya Mujhe

Jhoothe Rishte Naate Jhoothi Yaari Hai
Bas Paiso Se Chalti Rishtedaari Hai
Duniya Ka Dastoor Samajh Na Aata Hai
Apna Hi Apno Se Dhokha Khaata Hai
Gir Na Padu Kahin Ladkhada Ke
Tum Sambhalo Kanhaiya Mujhe

Behti In Aankhon Ne Tujhe Pukara Hai
Tu Hi To Haare Ka Shyam Sahara Hai
Aa Jao Sankat Ki Badri Chhayi Hai
Main Haari Ye Shyam Teri Ruswaayi Hai
Tere Siwa Kaun Hai Mera
Tum Bachalo Kanhaiya Mujhe

Haal E Dil Tujhko Apna Sunaau Main
Tere Hote Aur Kahin Kyun Jaaun Mian
Jab Jab Duniya Ne Mujhko Thukraya Hai
Tune Hi Apna Kar Saath Nibhaya Hai
Maange Tarun Apni Sharan Mein
Tum Laga Lo Kanhaiya Mujhe
Mere Shyam………….

